
Xülasә 
Tәdqiqatın mәqsәdi. Ölkәnin iqtisadi tәhlükәsizliyinә tәsir göstәrәn әsas göstәricilәrin tәdqiqi 
Tәdqiqatın metodologiyası. Ümumilәşdirmә, analiz, statistik vә qrafik metodlar 
Tәdqiqatın nәticәsi. Insan amili, xarici borc, gizli iqtisadiyyat vә digәr göstәricilәr üzrә   tәhlillәr 

aparılmışdır.   

GİRİŞ  
Qloballaşma vә inteqrasiya prosesinin vüsәt 

aldığı bir zamanda  dünya tәsәrrüfatı sistemindә 
fәaliyyәt göstәrәn hәr bir milli iqtisadiyyatın, o 
cümlәdәn dövlәtin üzlәşdiyi әsas problemlәrdәn 
biri iqtisadi tәhlükәsizliyin tәmin edilmәsi, rәqa-
bәt mühitinә davamlı vә dayanıqlı iqtisadi sis-
temin yaradılmasıdır. İqtisadi tәhlükә vә ya iqti-
sadi tәhlükәsizlik anlayışına hәm klassik, hәm 
dә müasir iqtisadçı alim vә tәdqiqatçılar tәrәfin-
dәn birmәnalı qәbul edilmir vә ona müxtәlif 
yanaşmalar vardır. İqtisadi tәhlükәsizlik prob-
lemlәrini araşdıran tәdqiqatçılar belә hesab edir-
lәr ki bu, milli mәnafeyi qorumağı bacarmaq, 
sosial yönümlü siyasәt yeritmәk, hәtta daxili vә 
xarici inkişaf proseslәrinin әn әlverişsiz şәrai-
tindә belә ölkәnin iqtisadi tәhlükәsizliyini tәmin 
etmәkdәn ibarәtdir. Çünki, ölkәnin müstәqilli-
yinin qorunub saxlanılmasının ilkin şәrtlәrindәn 
biri onun iqtisadi tәhlükәsizliyinin tәmin 
edilmәsidir. İqtisadi tәhlükәsizlik eyni zamanda 
ölkәnin davamlı vә dayanıqlı inkişafının, iqtisa-
di artım dinamikasının, dünya tәsәrrüfatı siste-
mindә mövqeyinin, rәqabәtә davamlılığının әsas 
әlamәtlәrindәn vә ya şәrtlәrindәn biri kimi 
qiymәtlәndirilir.  

Hәr bir ölkәnin iqtisadiyyatının özünәmәx-
sus xüsusiyyәtlәri vә inkişaf mәrhәlәlәri olduğu 
üçün onun problemlәrinin dә spesifik xüsu-
siyyәtlәri vardır. Buna görә dә iqtisadi tәh-
lükәsizlik milli iqtisadiyyatın inkişaf sәviy-
yәsindәn, onun spesifik xüsusiyyәtlәrindәn, әha-
linin milli-mәnәvi dәyәrlәrindәn, dövlәtin hәya-

ta keçirdiyi sosial siyasәtdәn vә digәr müxtәlif 
amillәrdәn asılıdır. Azәrbaycanda iqtisadi tәh-
lükәsizliyin tәmin olunması strategiyası Azәr-
baycan Respublikasının Konstitutsiyası, Azәr-
baycanın Milli Tәhlükәsizlik Konsepsiyası vә 
qәbul olunmuş digәr normativ-hüquqi sәnәdlәr 
әsasında hәyata keçirilir.      

 Müasir şәraitdә  hәr bir ölkәnin milli tәhlü-
kәsizliyinin tәmin edilmәsindә onun strateji vә 
qeyri strateji regionda yerlәşmәsi әsas amil-
lәrdәn sayılır. “Ölkәnin yerlәşdiyi coğrafi şәrait 
ona mühüm üstünlüklәr vermәklә yanaşı, eyni 
zamanda, onu bir sıra tәhlükәsizlik problemlәri 
ilә dә üzlәşdirir. Digәr tәrәfdәn, milli iqtisadiy-
yatın tәhlükәsizliyinin tәmin edilmәsinin özә-
yindә ölkә әrazisinin bütövlüyü, әhalinin milli 
birliyi, milli şüuru, milli mentaliteti, siyasi 
sahәdә maraqlarını ifadә edәn  milli iqtisadiyya-
tı dayanır”[1]. 

Bu gün Azәrbaycan strateji mövqeyinә vә 
iqtisadiyyatının gücünә görә, o cümlәdәn әmәk 
resurslarına, sәnaye potensialına vә tәbii sәrvәt-
lәrinin zәnginliyinә görә. Qafqazda  güclü döv-
lәtdir. Azәrbaycan iqtisadi әlaqәlәrini milli ma-
raqlarına uyğun  genişlәndirmiş, iqtisadi poten-
sialından sәmәrәli istifadә istiqamәtlәrini müәy-
yәn etmişdir. Qarşıya qoyulan mәqsәdlәrә çat-
maq üçün, gәlәcәk inkişafın perspektivlәrini 
müәyyәn etmәk üçün Azәrbaycanın iqtisadi 
strategiya vә iqtisadi tәhlükәsizlik konsepsiyası 
sosial-iqtisadi inkişafa tәhlükә törәdә bilәcәk 
faktorların qiymәtlәndirilmәsini, iqtisadi ma-
raqları әks etdirәn amillәri özündә birlәşdirir. 

İqtisadi inkişaf strategiyası ölkә iqtisadiyyatının 
davamlı inkişafını tәmin edәn tәdbirlәrin real-
laşması mexanizmindәn istifadәsi vә iqtisadi 
islahatların hәyata keçirilmәsi ilә yanaşı, әhali-
nin maddi rifahının yaxşılaşdırılmasını, zәngin 
tәbii sәrvәtlәrdәn sәmәrәli istifadә edilmәsini, 
iqtisadiyyatın diversifikasiyasını şәrtlәndirir. 
Ölkәnin iqtisadi tәhlükәsizliyinin tәmin 
edilmәsi yalnız dövlәtin borcu deyil, eyni za-
manda  ayrı-ayrı milli iqtisadi subyektlәr vә  
mәnәvi dәyәrlәri gözlәyәn hәr bir vәtәndaş bu 
sahәdә maraqlarını güclәndirmәlidir.   

İqtisadi tәhlükә mәnbәlәri. Hәr bir ölkәnin 
iqtisadiyyatına hәm daxili, hәm dә xarici tәh-
lükә mәnbәlәri tәsir göstәrir. Xarici tәhlükә 
mәnbәlәri aşağıdakı proseslәr nәticәsindә yara-
nır:    
 ölkә әrazisindә vә ya regionda böyük 

dövlәtlәrin vә iqtisadi güclәrin iqtisadi vә siyasi 
maraqların toqquşması, ölkә iqtisadiyyatına 
nәzarәt uğrunda mübarizә; 
 ölkәyә ucuz xammal, resurslar bazarı ki-

mi yanaşma; 
 dünya iqtisadiyyatında baş verәn qeyri-

sabitlik, maliyyә vә iqtisadi xarakterli böhranlar; 
 ölkә istehsalçılarının xarici bazarlardan 

sıxışdırılıb çıxarılması, onların rәqabәtqabi-
liyyәtliyinin aşağı olması; 
 xarici iqtisadi vә ticarәt әlaqәlәrinin tәn-

zimlәnmәsindә buraxılan sәhvlәr; 
 ölkәnin әsas ixrac mәhsullarının (xüsusәn 

neft-qaz mәhsullarının) dünya bazarında 
qiymәtlәrinin sürәtlә aşağı düşmәsi; 
 xarici amillәr vә tәsirlәr nәticәsindә ölkә 

valyutasının mәzәnnәsinin sürәtlә aşağı düşmәsi 
vә inflyasiya baş vermәsi; 
 xarici istehsalçıların ölkәdaxili bazarlarda 

inhisarçılığı әlә almaları; 
 ölkәyә iqtisadi vә siyasi motivlәrlә bağlı 

embarqo, blokada, digәr radikal sәrt tәdbirlәr 
tәtbiq edilmәsi; 
 düşmәnçilik xarakteri daşıyan digәr iqti-

sadi tәxribatlar vә sair. 
Odur ki, müasir dövrdә ölkәnin iqtisadi tәh-

lükәsizliyinin tәmin olunması vә xarici tәhlükә 
mәnbәlәrinin dәf edilmәsi üçün ilk növbәdә 
aşağıdakı tәdbirlәrin hәyata keçirilmәsi son 
dәrәcәdә aktuallaşır: 

 xarici iri dövlәtlәr vә iqtisadi güclәrlә ba-
lanslı vә neytrallaşdırıcı iqtisadi münasibәtlәrin 
qurulması;   
 iqtisadiyyatın strukturunun deformasiya-

sının qarşısının alınması; 
 xarici borcun, xarici investisiya vә kre-

ditlәrin tәnzimlәnmәsi mexanizminin tәkmillәş-
dirilmәsi  vә milli iqtisadiyyatın maraqlarına 
uyğunlaşdırılması;  
 ETT vә innovasiya  fәallığının artırılması 

hesabına ölkәnin iqtisadi subyektlәrinin daxili 
vә xarici bazarlarda rәqabәtqabiliyyәtliyinin 
güclәndirilmәsi;  
 tәdiyyә balansının, idxal-ixrac nisbәtinin 

sağlamlaşdırılması siyasәtinin effektliyinin artı-
rılması; 
 idxaldan asılılığın, xüsusilә әrzaq idxalın-

dan asılılığın minimuma endirilmәsi; 
 ölkәnin valyuta ehtiyatlarının artırılması 

vә onlardan istifadәnin effektliyinә nail olunma-
sı; 
 cәmiyyәtdә tәbәqәlәşmәnin güclәnmәsi-

nin qarşısının alınması;  
 iqtisadi münasibәtlәrin kriminallaşması-

nın vaxtında qarşısının alınması; 
 beynәlxalq tәşkilatlar vә qurumlarla, ilk 

növbәdә beynәlxalq maliyyә  vә iqtisadi tәyinat-
lı tәşkilatlarla iqtisadi münasibәtlәrin effekliyi-
nin artırılması vә sair. 

İqtisadi tәhlükә yarada bilәn daxili mәnbәlәr 
makroiqtisadi qeyri sabitlik, ölkә iqtisadiyyatı-
nın regional vә sahә baxımından qeyri mütәna-
sib inkişafı, iqtisadiyyatın düzgün tәn-
zimlәnmәmәsi nәticәsindә inhisarçılığın yaran-
ması vә bazar rәqabәtinin pozulması, qiymәt-
lәrin artması vә güclü inflyasiyanın baş vermәsi, 
iqtisadi artım tempinin aşağı düşmәsi, işsizlik 
sәviyyәsinin artması, әrzaq qıtlığının baş ver-
mәsi, sosial mәsәlәlәrin vaxtında hәll olunma-
ması nәticәsindә sosial tәbәqәlәşmәnin güc-
lәnmәsi, fiskal vә pul-kredit siyasәtinin hәyata 
keçirilmәsindә buraxılan sәhvlәr, insanların 
tәsәrrüfat vә mәişәt fәaliyyәti vә ya tәbii fәla-
kәtlәr nәticәsindә baş verәn ekoloji böhranlar vә 
digәr bu kimi amillәri göstәrmәk olar.  

İqtisadi tәhlükәsizlik göstәricilәrinin tәhli-
li. Dünya tәcrübәsi göstәrir ki,  ölkәnin iqtisadi 
tәhlükәsizliyi üçün әn qorxulu amil iri miqyaslı 
korrupsiya vә inhisarçılıqdır. İri miqyaslı kor-

rupsiya  vә inhisarçılıq ölkәnin tәkcә sosial-iqti-
sadi hәyatına deyil, hәm dә siyasi- ictimai, mә-
nәvi-ideoloji dayaqlarına  ağır zәrbә vurur.  
Korrupsiyanın әn ağır nәticәlәri özünü ölkә iqti-
sadiyyatında kölgә vә ya gizli iqtisadiyyatın 
sәviyyәsinin vә inhisarçılığın hәddindәn artıq 
yüksәlmәsindә göstәrir. Hәm kölgә iqtisadiyya-
tı, hәm inhisarçılıq dövlәtinin iqtisadi gücünün 
zәiflәmәsinә, dövlәt büdcәsinә daxilolmaların  
azalmasına , pul dövriyyәsi qanunauyğunluqla-
rının pozulmasına, kiçik biznesin, kiçik vә orta 
sahibkarlığın  zәiflәmәsinә, әhalinin hәyat sә-
viyyәsinin pislәşmәsinә, sosial tәbәqәlәşmәnin  
kәsginlәşmәsinә vә nәhayәt  ölkәdә sosial-icti-
mai sabitliyin  pozulmasına sәbәb olan әsas 
amillәrdir.  

İqtisadi sahәdә korrupsiya vә rüşvәtxorluq 
şәxsi mәnafeyi hesabına, dövlәtin iqtisadi mәna-
felәrinә, әhalinin sosial şәraitinә, dövlәtin so-
sial-iqtisadi siyasәtinә ciddi zәrbә olduğu üçün 
olduqca tәhlükәli bir haldır. Korrupsiya eyni 
zamanda “kölgә” iqtisadiyyatının güclәnmәsi-
nin bir vasitәsidir.  

Rüşvәtxorluğun artmasına tәsir göstәrәn 
sәbәb tәkcә rüşvәtalma meyli deyil, eyni za-
manda bәzi ölkәlәrә vә millәtlәrә xas olan 
rüşvәtvermә meyllәrinin dә yüksәk olmasıdır. 
İqtisadi tәhlükә mәnbәyi kimi korrupsiya vә 
rüşvәtxorluğun nә dәrәcәdә ciddi olduğunu bir 
daha o fakt sübut edir ki, BMT, Avropa Şurası 
vә digәr bu kimi beynәlxalq qurumlar, dövlәtlәr, 
beynәlxalq qeyri-dövlәt tәşkilatları tәrәfindәn 
korrupsiya vә rüşvәtxorluğa qarşı xüsusi komis-
siyalar yaradılmış, hesabatlar sistemi qurulmuş 
vә onların nәticәlәri mütәmadi  olaraq dünya 
ictimaiyyәtinә çatdırılır.  

Bunlardan әn nüfuzlusu Birlәşmiş Millәtlәr 
Tәşkilatı tәrәfindәn yaradılmış  “Korrupsiyaya 
qarşı Konvensiya” (UNCAC)  adlı tәşkilatdır. 
UNCAC  2003-cü ilin dekabr ayında 111 dövlәt 
tәrәfindәn imzalanmış, 30-dan çox ölkә 
tәrәfindәn ratifikasiya edilmiş vә  2005-ci ilin 
dekabr ayında qüvvәyә minmişdir. Hazırda 
Konvensiyanı 140 dövlәt imzalamış  vә 70-dәn  
çox dövlәt ratifikasiya etmişdir.  

Azәrbaycan Respublikası   bu Konvensiyanı  
27 fevral 2004-cü il tarixindә imzalamaqla ona 
qoşulmuşdur.  Digәr bir beynәlxalq nüfuzlu 
tәşkilat 1999-cu ildә Avropa Şurası tәrәfindәn 

tәsis edilmiş  “Korrupsiyaya  qarşı Dövlәtlәr 
Qrupu  (GRECO)”-dur.  Tәşkilatın qәrargahı 
Strasburq şәhәrindә yerlәşir. GRECO üzv döv-
lәtlәrin Avropa Şurasının antikorrupsiya stan-
dartlarına әmәl olunmasının monitorinqini hәya-
ta keçirir.  

Korrupsiyaya qarşı mübarizәdә 1993-cü ildә 
Almaniyada tәsis edilәn Beynәlxalq Şәffaflıq 
Tәşkilatı (Transparency International), 2005-ci 
ildә Amerika Birlәşmiş Ştatlarında (Vaşinqton) 
tәsis edilәn Global Integrity qeyri-hökumәt an-
tikorrupsiya tәşkilatı,  Antikorrupsiya Koordina-
siyası üzrә Beynәlxalq Qrup (İGAC), Korrupsi-
yaya qarşı Avropa Partnyorları (EPAC) vә digәr 
bu kimi tәşkilatlarda böyük rol oynayırlar. Bu 
beynәlxalq tәşkilatlar  apardıqları  monito-
rinqlәr,tәdqiqatlar, tәhlillәr  әsasında ölkәlәr 
üzrә “Korrupsiyanın Tәsir İndeksi” (KTİ),  
Beynәlxalq Şәffaflıq Hesabatı, “Korrupsiya 
Qavrama İndeksi (CPI)”, “Dünya Korrupsiya 
Barometri” vә digәr bu  kimi hesabatlar tәrtib 
edir, onları müvafiq beynәlxalq tәşkilatlara vә 
geniş dünya ictimaiyyәtinә çatdırırlar. “Kölgә” 
vә ya “gizli” iqtisadiyyatı amilinә birmәnalı 
yanaşmaq olmaz. “Gizli” iqtsiadiyyat ümumi 
statistik göstәricilәrdә  öz әksini tapmır, lakin 
faktiki olaraq ölkәdә mәhsul vә iş yerlәri yara-
dır, әhalinin gәlirlәrinә tәsir edir vә sair. “Gizli” 
vә ya “kölgә” iqtisadiyyatın hәcmini müәyyәn 
etmәk olduqca çәtindir vә ona görә dә bu 
göstәrici nisbi qәbul edilir. 

Korrupsiya vә rüşvәt halalrı  Azәrbaycanda 
da mövcuddur. Onunla mübarizә üçün dövlәt 
bütün imkanlardan istifadә edir. 13 yanvar 
2004-cü ildә “Korrupsiyaya qarşı mübarizә” 
haqqında qanun qәbul edilmiş, xüsusi komissi-
yalar, o cümlәdәn Azәrbaycan Respublikasının 
Korrupsiyaya qarşı mübarizә üzrә Komissiyası, 
Respublika Prokurorluğu daxilindә xüsusi şöbә 
yaradılmışdır.“Kölgә” iqtisadiyyat problemi 
digәr keçid iqtisadiyyatlı ölkәlәrdә olduğu kimi 
Azәrbaycanda da mövcuddur. Son dövrlәrdә 
ölkәmizdә aparılan iqtisadi islahatlar, vergi 
qanunvericiliyinin tәkmillәşdirilmәsi, milli he-
sablar sisteminә uyğun hesabat sisteminin  tәt-
biqi, iqtisadiyyatda demokratiklәşmә nәticә-
sindә onun hәddi xeyli aşağı düşmüşdur. Belә 
ki, Rusiya Hәmkarlar Tәşkilatının illik icmalın-
da, Azәrbaycanda gizli iqtsiadiyyat 18-20% 

civarında qiymәtlәndirilmişdir. 2010-cu ildә 
“gizli iqtisadiyyat”ın ÜDM-dә payı 9,2%, 2014-
cü ildә isә 9,0% sәviyyәsindә göstәrilmişdir. 
MDB ölkәlәri arasında әn aşağı göstәrici Azәr-
baycanda qeydә alınmışdır.   

Ekspertlәrin qiymәtlәndirilmәsinә görә son 
illәrdә inkişaf etmiş ölkәlәrdә “kölgә” iqtisadiy-
yatının hәcmi, orta hesabla ÜDM-n 10 faizini, 
keçid iqtisadiyyatlı ölkәlәrdә 23-25 faizini, zәif 
inkişaf etmiş ölkәlәrdә 39-40 faizini tәşkil et-
mişdir. Mütәxәssislәr belә hesab edir ki, ölkә 
iqtisadiyyatında “gizli” iqtisadiyyatın hәcmi 35-
40 faiz keçәrsә bu olduqca tәhlükәlidir. Odur ki, 
dövlәtin iqtisadi tәhlükәsizlik siyasәtindә iqtisa-
diyyatın şәffaflaşdırılması, kölgә iqtisadiyyatı-
nın aradan qaldırılması vә ya әn azı onun  xüsu-
si çәkisinin aşağı salınması әsas yer tutmalıdır. 

Azәrbaycanın milli iqtisadiyyatına tәhlükә 
yarada bilәcәk amillәrdәn biri dә xarici borcun 
artmasıdır. Ölkәnin dünya iqtisadi vә maliyyә 
mühitindәki mövqelәrinin möhkәmlәndirilmәsi  
üçün, onun beynәlxalq ödәmә gücünün artırıl-
ması vә xarici borclarının vaxtında ödәnilmәsi 
olduqca vacibdir. Milli iqtisadi maraqlar naminә 
dövlәt qәnaәti vasitәsilә, yәni dövlәt kreditlәri 
kanalları ilә daxil olan vәsaitdәn sәmәrәli isti-
fadә edilmәsi vә qaytarılması mexanizminin 
hüquqi bazasının tәkmillәşdirilmәsi dövlәtin 
sәmәrәli fәaliyyәtinin әsas sahәlәrindәn biridir. 
Mәhz bu amillәr Azәrbaycan dövlәtinin 
beynәlxalq kredit vә dövlәt borcu siyasәtinin 
strateji istiqamәtlәrinin әsasını tәşkil edilir. 
Dövlәt borclarının alınması konkret mәqsәdlәrin 
reallaşdırılmasına sәrf olunmalı vә iqtisadi 
cәhәtdәn sәrfәli vә sәmәrәli olmalıdır.  

İqtisadiyyatın maliyyә dayanıqlığı vә xarici 
sәrmayәnin ölkәyә cәlb edilmәsi baxımından 
dövlәtin valyuta ehtiyatlarının hәcmi ciddi  
әhәmiyәtә malikdir. Mәhz bu sәbәbdәndir ki, 
Azәrbaycan hökumәti valyuta ehtiyatlarının 
artırılması siyasәtinin davamlılığını tәmin et-
mişdir. Nәticәdә Azәrbaycanın strateji valyuta 
ehtiyatlarının hәcmi 2003-cü ildә 1,6 milyard 
ABŞ dolları olduğu halda, ötәn illәr әrzindә 
dәfәlәrlә artaraq  2013-2014-cü illәrdә artıq 50 
milyard ABŞ dollarına çatmışdır. Sonrakı illәr-
dә dünya bazarlarında neftә tәlәbatın vә qiymә-
tinin aşağı düşmәsi, o cümlәdәn ölkә valyutası-
nın dayanıqlığının vә mәzәnnәsinin qorunması 

mәqsәdi ilә istifadә nәticәsindә ölkәnin valyuta 
ehtiyatları bir qәdәr azalmışdır.  Hazırda ölkәnin 
strateji valyuta ehtiyatları tәxminәn 40 milyard 
ABŞ dolları tәşkil edir ki, bunun  da tәxminәn 
33 milyard dollarını Dövlәt Neft Fondunun, 
qalan hissәsini isә Mәrkәzi Bankın ehtiyatları 
tәşkil edir. Başqa sözlә ölkәnin strateji valyuta 
ehtiyatının tәxminәn 18 faizә qәdәri  Mәrkәzi 
Banka, digәr 82 faizi isә Neft Fonduna mәxsus-
dur. Buradan göründüyü kimi ölkәnin xarici 
valyuta ehtiyatları  illik ÜDM-in hәcminә 
bәrabәrdir. Halbuki  2003-cü ildә müvafiq 
göstәrici cәmi 22 faiz  idi. Hәmçinin qeyd 
etmәk lazımdır ki, ölkәmizin valyuta ehtiyatları 
onun  xarici borcundan 8 dәfә çoxdur. Hazırda 
ölkәnin valyuta ehtiyatları 3 illik mal vә 
xidmәtlәrin idxalına imkan verәcәk qәdәrdir. 

Strateji valyuta ehtiyatı nә qәdәr çox olarsa, 
bu, ölkәmizin maliyyә dayanıqlığının әsası kimi 
xarici investisiyaların cәlb edilmәsindә etibarlı 
tәrәfdaş statusunu güclәndirir vә maliyyә tәh-
lükәsizliyini әsaslandırır. Ölkәnin maliyyә im-
kanlarının genişlәnmәsi vә strateji valyuta ehti-
yatlarının hәcminin artması beynәlxalq kredit 
reytinq agentliklәri tәrәfindәn dә yüksәk 
qiymәtlәndirilir vә hazırkı reytinq qiymәtlәn-
dirmәlәrindә Azәrbaycan investisiya mühiti 
normal olan vә hәmçinin maliyyә dayanıqlığı 
yüksәk qiymәtlәndirilәn ölkә olaraq sәciy-
yәlәndirilir.  Hәmçinin bu reytinq dәrәcәlәri 
xarici investorların ölkәyә çağırışı kimi dә 
qiymәtlәndirilә bilәr. 

Ölkәnin iqtisadi tәhlükәsizliyi üçün yaranan 
tәhdidlәrdәn biri xarici borc problemi olduğu 
üçün onun idarә edilmәsi xüsusi diqqәt tәlәb 
edir. Xarici borcu bir sıra göstәricilәrә görә  
tәhlil etmәklә ölkәnin iqtisadi tәhlüksizliyini 
qiymәtlәndirmәk olar. Aşağıdakı cәdvәldә 
2010-2016-cı illәr üzrә Azәrbaycanın xarici 
borcunun müxtәlif göstәricilәrә görә dinamikası 
verilmişdir (Cәdvәl 2). Buradan göründüyü ki-
mi 2010-2016-cı illәrdә dövlәtin xarici borcu-
nun artması ÜDM-dә xüsusi çәkisinin 7,2%-dәn 
20,4%-ә qәdәr yüksәlmәsinә sәbәb olmuşdur. 
Xarici borcun ÜDM-dә çәkisi ölkә iqtisadiyya-
tının borc yükünün sәviyyәsini göstәrir vә mak-
simum olaraq 50 faizә qәdәr olmalıdır. Azәr-
baycanda bu göstәrici cәdvәldәn dә göründüyü 
kimi maksimum 20,4%-dir. Tәhlükәsizlik 

baxımından bu göstәrici beynәlxalq tәcrübәdә 
qәbul edilmiş göstәricidәn aşağıdır. 1 iyul 2017-
ci il tarixinә isә Azәrbaycan  Respublikasının 
xarici dövlәt borcu 7172,6 mln. ABŞ dolları 
(12208,5 mln. manat), xarici dövlәt borcunun 
Ümumi Daxili Mәhsula (ÜDM) olan nisbәti 

18,9% tәşkil edir.  Xarici dövlәt borcu әsasәn 
beynәlxalq maliyyә institutlarının kredit proq-
ramlarından vә infrastruktur layihәlәrindәn, 
hәmçinin beynәlxalq maliyyә bazarlarında 
yerlәşdirilmiş qiymәtli kağızlardan ibarәtdir. 

  
Cәdvәl 2 

Azәrbaycanın xarici borcunun makroiqtisadi  göstәricilәr üzrә dinamikası 
(mlrd.ABŞ dolları) 

2010 52,9 3,8 30,0 26,6 9,2 7,2 12,7 14,3 41,3 
2011 66,0 4,8 40,0 34,4 15,7 7,3 12,0 14,0 38,7 
2012 69,7 5,7 46,0 34,1 17,3 8,2 12,4 16,7 41,9 
2013 74,1 6,7 48,0 32,8 19,5 9,0 14,0 20,4 43,8 
2014 75,2 6,5 50,9 30,2 18,4 8,6 12,8 21,5 45,1 
2015 53,0 6,9 39,4 16,6 17,5 13,0 17,5 41,8 38,3 
2016 37.8 6.9 38.0 13,1 17,5 18,3 18,1     52,7 24,4 

Mәnbә: www.maliyye.gov.az, www.cbar.gov.az, www.stat.gov.az vә müәllif hesablamaları 
 
Xarici borc sәviyyәsinin qiymәtlәndiirlmә-

sindә istifadә olunan digәr göstәricilәrdәn biri 
xarici borcun valyuta ehtiyatlarında xüsusi çәki-
sinin müәyyәn edilmәsidir. Әsasәn 2010-2014-
cü illәr әrzindә ölkәnin strateji valyuta ehtiyatla-
rı artmış vә xarici dövlәt borcunu üstәlәmişdir. 
Strateji valyuta ehtiyatalrının 87% -i Neft Fon-
dunun payına düşdüyü üçün neft qiymәtlәrinin 
aşağı olması 2015 vә 2016-cı illәrdә valyuta 
ehtiyatalrının azalmasına sәbәb olmuşdur. 2015-  
ci ilә nisbәtәn mәcmu valyuta ehtiyatalrı 1,4 
milyard azalmış vә müvafiq göstәrici 2016-cı 
ildә 38 milyard dollar civarında olmuşdur. Eyni 
zamanda ölkәnin starteji valyuta ehtiyatları 
xarici dövlәt borcundan tәqribәn 6 dәfә çoxdur.  

Xarici borcun qiymәtlәndirilmәsinin digәr 
göstәricisi xarici borcun illik  ixracın hәcminә 
nisbәtidir ki, bunun vasitәsilә ölkәnin illik cari 
borclarını ödәmәk qabiliyyәti başa düşülür. 
2010-cu ildә  xarici borcun ixracda xüsusi çәkisi 
14,3% oduğu halda, 2015-ci ildә müvafiq 
göstәrici 41,8% tәşkil edib. 2010-cu illә 
müqayisәdә bu göstәricinin artmasına sәbәb 
hәmin illәr әrzindә ixracın azalmasıdır. O 
cümlәdәn,  dünya bzarında neftin qiymәtinin 
ucuzlaşması  ixrac potensialının әsasını tәşkil 
edәn neft mәhsullarının ixracının azalmasına 

sәbәb olmuşdur. Dövlәt xarici borcunun ixraca 
nisbәti isә 2016-cı ilin әvvәlinә 52,7% tәşkil 
edib ki, bu göstәrici maksimal hәdd olan  275%-
dәn aşağıdır.  

Büdcә gәlirlәrinin, o cümlәdәn ixrac sahә-
sindә iqtisadi fәaliyyәt ilә bağlı büdcә gәlirlәri-
nin azalması, büdcә tәnzimlәnmәsinin zәiflә-
mәsi iqtisadi tәhlükәyә sәbәb olur. Bu baxım-
dan dövlәtin apardığı uğurlu maliyyә siyasәti vә 
islahatları nәticәsindә maliyyә bazarlarının inki-
şafı stimullaşdırılmalı, bank sisteminin möh-
kәmlәnmәsinә vә maliyyә vasitәçilik funksiya-
sının yaxşılamasına әlverişli şәrait yaranmalıdır. 
Cәdvәldәki mәlumatlardan göründüyü kimi 
2014-cü ilә kimi xarici borcların büdcә  
gәlirlәrinә olan nisbәti 40 faizdәn yuxarı olduğu 
halda son illәrdә bu göstәrci nisbәtәn aşağı 
düşәrәk 2015-ci ildә 38,3 faiz, 2016-cı ildә isә 
24,4 faiz tәşkil etmişdir. 

Tәhlildәn göründüyü kimi ölkәnin iqtisadi 
tәhlükәsizlik sistemindә maliyyә dayanıqlığı 
kifayәt qәdәr tәmin olunmuşdur vә mәqsәdyön-
lü şәkildә idarә olunur. 

Milli iqtisadi tәhlükәsizlik problemlәri içәri-
sindә әsas yerlәrdәn birini maliyyә tәhlükәsizli-
yi tutur. Maliyyә-pul sferasında mövcud olan 
hәr hansı bir sistemsizlik, pul-kredit vә fiskal 

siyasәtin düzgün aparılmaması, büdcә-vergi 
sistemindә, dövlәtin qiymәt siyasәtindә iqtisadi 
tәnzimlәmә vasitәlәrindәn düzgün istifadә 
edilmәmәsi bu sahәdә ciddi problemlәrin – 
inflyasiyanı, milli valyutanın dәyәrdәn  düş-
mәsini, dövlәtin xarici borclarının artmasını, 
iqtisadi artım tempinin aşağı düşmәsini, döv-
lәtin xarici borclarının artmasını, büdcә kәsiri-
nin artmasını, iqtisadi artım tempinin aşağı 
düşmәsini, әhalinin yaşayış sәviyyәsinin pislәş-
mәsini vә digәr bu kimi problemlәrin yaranma-
sını şәrtlәndirә bilәr ki, bu da son nәticәdә çox 
ciddi iqtisadi tәhlükә mәnbәyinә çevrilә bilәr. 
Azәrbaycanın iqtisadi tәhlükәsizliyinin qorun-
masında onun beynәlxalq maliyyә tәşkilatları ilә 
balanslı, ikitәrәfli münasibәtlәrin qurulmasının  
xüsusi әhәmiyyәti vardır. Ölkәmizdә flaqman 
layihәlәrin hәyata keçirilmәsi, makroiqtisadi 
sabitliyin qorunması vә tәhlükәsizliyin güc-
lәndirilmәsi mәqsәdilә xarici kreditlәrdәn isti-
fadә olunmuşdur. Lakin kreditlәrdәn tәyinatına 
uyğun istifadә olunmazsa, xaos yarana bilәr. 
Belә ki, kapitalın ölkәyә axını üzәrindә nәzarәt 
zәiflәyәr vә maliyyә riski yaranar.  

Inkişaf etmәkdә olan ölkәlәrdә insan amili-
nin ölkәni tәrk etmәsi iqtisadi tәhlükә yaradan 
mühüm  problemlәrdәn biri sayılır. İnkişaf et-
miş ölkәlәr ixtisaslı ucuz işçi qüvvәsini idxal 
edir nәticәdә inkişaf etmәkdә olan ölkәlәr sa-
vadlı, ixtsiaslı insan poetnsialını itirmiş olurlar. 
İnsan kapitalının  axınına iqtisadi, siyasi vә sub-
yektiv sәbәblәr vardır. Ölkәdә mövcud olan 
iqtisadi qeyri-sabitlik, әmәk haqqının az olması, 
ixtisasına uyğun işlә tәmin oluna bilmәmәsi, 
elmә, tәdqiqata әhәmiyyәt verilmәmәsi, insan 
potensialının inkişafına investisiyanın aşağı ol-
ması, işlәmәk istәyәnlәrә maneәlәrin olması vә 
digәr obyektiv, subyektiv tәsirlәr nәticәdә inte-
lektual insanalrın ölkәni tәrk etmәsinә sәbәb 
olur. Azәrbaycan Respublikası Prezidentinin 06 
dekabr 2016-cı il tarixli Fәrmanı ilә tәsdiq 
olunmuş “Milli iqtisadiyyat perspektivi üzrә 
strateji yol xәritәsi”ndә insan kapitalının inkişaf 
etdirilmәsi әsas starteji hәdәf kimi qarşıya 
qoyulmuşdur. İnnovativ inkişafa nail olmaq 
üçün intelektual, texnoloji potensialın vә bu 
sahәyә kapital qoyuluşunun artırılması, müxtәlif 
ölkәlәrin tәcrübәsini tәdqiq etmәklә ölkәmizdә 
sәmәrәli tәtbiq edilmәsi zәruridir.      

Milli iqtisadiyyatın inkişafının möhkәmlili-
yini qorumaq üçün onun rәqabәt qabiliyyәtinin 
artırılması dövlәtin iqtisadi siyasәtinin әsasını 
tәşkil etmәlidir. Bütün ölkәlәrdә olduğu kimi 
Azәrbaycanda iqtisadiyyatın rәqabәt qabiliyyәti 
sonda ölkәnin iqtisadi tәhlükәsizliyinin göstәri-
cisidir. Milli iqtisadiyyatın rәqabәt üstünlüyü 
hәr şeydәn әvvәl ayrı-ayrı sahәlәrin vә müәs-
sisәlәrin rәqabәt qabiliyyәtliliyi vә bazarda onun 
mәhsullarına olan tәlәbatı ilә, sahәnin vә müәs-
sisәlәrin inkişafının texniki-texnoloji sәviyyәsi 
ilә, mәnәvi, sosial-mәdәni potensialı ilә vә  
sahәnin inkişafının investisiya tәminatı ilә  
şәrtlәnir. Iqtisadiyyatın rәqabәt qabiliyyәtinin 
tәmin edilmәsi sağlam milli iqtisadiyyatının 
formalaşmasının, onun tәhlükәsizliyinin qoru-
nub saxlanılmasının әsas amilidir. 

Rәqabәt qabiliyyәtliliyin tәmin olunması 
amillәrindәn biri dә elm vә әmәktutumlu sahә-
lәrin inkişaf etdirilmәsidir. Istehsalatın elm vә 
texnologiyanın inkişafının istehsalata tәtbiqi vә 
yeni fundamental sahәlәrin işlәnilmәsi rәqabәt 
qabiliiyyәti artırır vә innovasiya sisteminin inki-
şafına müsbәt tәsir göstәrir. Belә ki, elmi-
tәdqiqat işlәrdәn istifadә etmәklә istehsal sahә-
lәrindә yeni texnoparklar, startaplar, biznes 
inqubatorları kimi mәrkәzlәr yaradıb innovativ 
inkişafa nail olmaq mümkündür. Bu gün 
ölkәmizdә milli iqtisadiyyatın rәqabәt qabi-
liyyәtliliyin artırılmasında elm sahәlәrinin inno-
vasiya fәaliyyәtinin stimullaşdırılması vә  dünya 
bazarında rәqabәtә davam edә bilәcәk yeni 
mәhsulların istehsalı, elmi vә texnoloji naliy-
yәtlәrә әsaslanan  yeni komplekslәrin istifadәyә 
verilmәsi dövlәtin innovasiya siyәsәtinin әsasını 
tәşkil edir.             

Rәqabәt qabiliyyәtliyinin hәm birbaşa, hәm 
dolayı qiymәtlәndirilmәsi yalnız digәr ölkәlәrin 
analoji göstәricilәri ilә müqayisәdә real әhәmiy-
yәtlidir. Bu zaman isә müqayisә obyektinin se-
çilmәsi problemi ortaya çıxır. Bu problemin 
hәlli üçün dünya tәcrübәsindә rәqabәt qabi-
liyyәtliyinә görә ölkәlәrin reytinqini qiymәtlәn-
dirmәyә imkan verәn müxtәlif metodlar işlәnib 
hazırlanmışdır.  

Hazırda dünyanın bir çox beynәlxalq tәşki-
latları ölkәlәrin rәqabәt qabiliyyәtlilik rey-
tinqinin hesablanması vә qiymәtlәndirilmәsi 
üçün müvafiq göstәricilәr sistemini yaradırlar. 

Bu tәşkilatlardan biri dә “Ümumdünya İqtisadi 
Forumudur” (World Economic Forum, WEF). 
“Qlobal Rәqabәtlilik Hesabatları” adlı sәnәdә 
әsasәn artıq 30 ilә yaxındır ki, bu forum 
tәrәfindәn dövlәtlәrin milli iqtisadiyyatlarının 
rәqabәtә davamlılıq sәviyyәsinin öyrәnilmәsi vә 
qiymәtlәndirilmәsi hәyata keçirilir. “Qlobal 
Rәqabәtqabtlilik İndeksi” 12 әsas o cümlәdәn, o 
cümlәdәn, “institutların keyfiyyәti”, “makroiqti-
sadi sabitlik”, “sәhiyyә vә ilkin tәhsil”, “ali tәh-
sil vә peşә hazırlığı”, “әmtәә vә xidmәt bazarla-

rının sәmәrәliliyi”, “әmәk bazarının sәmәrәlili-
yi”, “maliyyә bazarlarının inkişafı”, “texnologi-
yi sәviyyә”, “daxili bazarın hәcmi”, “şirkәtlәrin 
rәqabәt qabiliyyәti” vә “innovasiya potensialı” 
üzrә meyarlar әsasında müәyyәnlәşdirilir. 
Ümumdünya İqtsiadi Forumun 2010-2017-ci 
illәr üzrә hesabatalrına әsasәn trend amilinin 
tәsiri ilә Azәrbaycan reytinq qiymәtlәndi-
rilmәsindә iştirak edәn 137 ölkә arasında 
yüksәk pillәlәrdә olmuşdur. 

Qrafik №1 
Qlobal Rәqabәtlilik İndeksi 

 
Mәnbә: www.gmarket.ru. Ümumdünya İqtisadi Forumun illlik hesabatları әsasında müәllif 

tәrәfindәn hazırlanmışdır.  
 
2010-2011-ci ildә Azәrbaycan bu siyahıda 

4.31 indeksi ilә 55-ci yerdә  qәrarlaşmışdır vә 
post sovet ölkәlәri arasında 3-cü yerdә möv-
qeyini saxlamışdır. Baxılan dövr әrzindә Azәr-
baycan rәqabәtlilik indeksini daha da yaxşılaş-
dırmaqla reytinqdә irәllәmişdir. Reytinq  sıra-
lanmasına görә  2016-cı ildә 40-cı yerdә, 2017 
ci ildә isә 37-ci yerdә  olmuşdur. 2018-ci ildә 
isә 2 pillә irәllilәyәrәk, 4.7 indeksi ilә 35-ci yerә 
layiq görülmüşdür. Qiymәtlәndirmәyә әsasәn 
Azәrbaycan post sovet ölkәlәrindәn öndәdir, 
Polşa, Portuqaliya, İtaliya vә Türkiyә kimi 
ölkәlәri qabaqlayıb. Azәrbaycan hesabatda bü-
tün indekslәr üzrә yaxşı nәticәlәr әldә edib. Belә 
ki, institutların, xüsusilә hökümәt institutlarının 
keyfiyyәtinә görә  vә innovasiyalara görә 33-cü 
yerdә, әmәk bazarlarının sәmәrәliliyinә 31-ci 
yerdә qәrarlaşıb. Maliyyә bazarlarının inkişafına 
vә tәhsil indekslәrinin qiymәtlәndirilmәsinә 
görә hesabatda müvafiq olaraq aşağı yerlәrdә 
79-cu vә 74-cü yerlәrdә göstәrilib. Azәrbayca-
nın reytinq cәdvәlindә ön sıralarda yer alması 
davamlı iqtisadi islahatalrın aparılmasını, ölkә-
nin iqtisadi tәhlükәsizliyinin güclәndirilmәsini, 
sosial-iqtsiadi inkişafı әks etdirir.  

 
NӘTİCӘ 
 Qeyri rәsmi iqtisadiyyatın ölkәnin iqtsiadi 

tәhlükәsizliyinә, inkişaına vә insanların mәna-
feyinә mәnfi tәsiri olduğu üçün nәzarәt mexa-
nizmi tәkmillәşdirmәk vә bu sahәdә boşluqların 
aradan qaldırılması üçün cәzaları, sanksiyaları 
sәrtlәşdirmәk lazımdır. Ictimai nәzarәt vә “qay-
nar xәtlәrin” sayı artırılmalıdır. Eyni zamanda 
dövlәt vә müstәqil audit-tәftiş fәaliyyәtini güc-
lәndirmәk lazımdır.     

İnsan amili milli iqtsiadiyyatın inkişafında, 
әmәk mәhsuldarlığının artırılmasında, istehsal 
vә xidmәt sektorlarının rәqabәt qabiliyyәtinin 
yüksәldilmәsindә hәlledici rol oynadığı üçün 
insan kapitalının tәkmillәşdirilmәsi istiqa-
mәtindә investisiya qoyuluşunu stimullaşdırıl-
ması vә tәhsilin bütün mәrhәlәlәrindә key-
fiyyәtin yüksәldilmәsi zәruridir. 

Azәrbaycan dövlәtinin xarici orçarı daha çox 
iqtisadi islahatların vә beynәlxalq strateji inves-
tisiya layihәlәrinin maliyyәlәşdirilmәsi mәqsәdi 
ilә neft sektoruna, elektrik enerjisi sektoruna, 
yol tikintisi vә nәqliyyata, infrastruktur sahә-
lәrinin inkişafına qoyulan investisiyalar tәşkil 

MİLLİ İQTİSADİYYATIN TӘHLÜKӘSİZLİYİ: TӘH-
LÜKӘLӘR VӘ TӘHLÜKӘSİZLİYİN TӘMİN OLUNMA-
SI MӘSӘLӘLӘRİ

edir. Azәrbaycanın xarici orçarı daha çox 
güzәştli beynәlxalq kreditlәrdәn ibarәtdir vә 
onların faiz dәrәcәlәri orta hesabla 2-4% tәşkil 
edir. Bu isә beynәlxalq alәmdә o qәdәr dә 
yüksәk borç faizi hesab edilmir. Eyni zamanda 
nәzәrә almaq lazımdır ki, keçid dövrünün ilk 
illәrindә neft müqavilәlәri ilә bağlı alınmış kre-
ditlәrin bәzilәrinin borç faizi bu rәqәmlәrdәn dә 
az olmuşdur vә kreditlәrin hәcmi, tәyinatı, 
müddәti  milli iqtisadiyyatın maliyyә tәhlükәsiz-
liyi baxımından sәmәrәli qiymәtlәndirilmişdir. 

Müasir qloballaşma şәraitindә beynәlxalq in-
teqrasiyanın aktual problemlәrindәn biri kimi 
milli iqtisadi tәhlükәsizliyin qorunması vә ölkә 
iqtisadiyyatının rәqabәtqabiliyyәtlilik reytin-
qinin yüksәldilmәsi istiqamәtindә Azәrbaycan 
dövlәtinin hәyata keçirdiyi sosial-iqtisadi inkişaf 
siyasәti özünün müsbәt nәticәlәrini göstәrmiş vә 

ölkә son illәrdә  özünün inkişaf tempini saxlaya 
bilmişdir.  

Резюме 

Цель исследования. Исследование основных показателей, влияющих на экономическую 
безопасность страны.  

Методология исследования. Обобщение, анализ, статистические и графические методы. 
Результаты исследования. Были сделаны анализы человеческого фактора, внешнего долга, 

скрытой экономики и других показателей. 
Ключевые слова. экономическая безопасность, теневая экономика, внешний долг, человеческий 

фактор, конкурентоспособность. 

National economy's security: threats and security issues 
 

Abstract 
Purpose of the resarch. Main factors  affect the economic security of the country has been resarched. 
Methodology. Generalization, analiysis, statistical, graphics method   
Findings. The human factor, external debt, informal economy and other factors were analyzed. 
Keywords. Economic security, informal economy, external debt, human factor, competitiveness . 

